
2011-ᒥ ᐊᕐᕋᒍᑕᒫᖅᓯᐅᑦ ᐅᓂᒃᑳᓕᐊᖅ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ 
 
ᓚᐃᓴᓐᓯᓕᒃ:    ᐃᖃᓇᐃᔭᕐᕕᖓᑦ ᑲᓇᑕᒥ ᓴᐳᓐᓂᐊᖅᑏᑦ – 1 ᓈᓴᐅᑎᖓᑦ 
    ᑲᓇᑕᒥ ᖃᖓᑕᓲᖅᑏᑦ ᐊᕕᒃᑐᖅᓯᒪᓂᖓᑦ 
ᓚᐃᓴᓐᓯᖓᑦ:   3BC-ERK1015 ᓇᓗᓇᐃᒃᑯᑕᓕᒃ “B” 
ᐃᓂᖓ:    ᑲᓇᑕᒥ ᐅᓇᑕᖅᑐᒃᓴᐃᑦ ᐱᓕᕆᕕᖓᑦ ᔫᕇᑲᒥ,  ᐊᐅᓱᐃᑦᑑᑉ 
    ᕿᑭᖅᑖᓗᐊᓂ, ᕿᑭᖅᑕᓂ, ᓄᓇᕗᑦ 
ᐅᓂᒃᑳᓕᐊᑦ ᖃᐃᑕᖏᑦ:  ᐃᖃᓇᐃᔭᕐᕕᖓᑦ ᑲᓇᑕᒥ ᓴᐳᓐᓂᐊᖅᑏᑦ –  

8 ᓈᓴᐅᑎᖓᑦ ᖃᖓᑕᓲᖅᑏᑦ – ᑲᓇᑕᒥ ᐅᓇᑕᖅᑐᒃᓴᐃᑦ 
 ᐱᓕᕆᕕᖓᑦ ᑐᕆᐊᓐᑕᓐᒥ 

8 ᓈᓴᐅᑎᖓᑦ ᖃᖓᑕᓲᖅᑏᑦ, ᐊᕙᑎᒥᒃ ᐊᐅᓚᑦᑎᔩᑦ  
ᒫᔾᔨ 31 2012 

 
ᐊᐅᓚᑦᑎᔨᑦᓄ ᑐᕌᖓᔪᑦ ᓇᐃᓈᖅᑕᐅᓯᒪᔪᑦ 

 
2011-ᒥ ᐊᕐᕋᒍᑕᒫᖅ ᐅᓂᒃᑳᓕᐊᖏᑦ ᓄᓇᕗᒻᒥ ᐃᒪᓕᕆᔩᑦ ᑲᑎᒪᔨᖏᓐᓄᑦ 

ᓴᕿᑎᑕᐅᖃᑦᑕᕆᐊᖃᕐᒪᑕ ᐊᑐᖅᑕᐅᓂᖏᓐᓂ ᓚᐃᓴᓐᓯᓕᒃ ᓈᓴᐅᑎᓕᖕᒥᒃ 3BC- 
ERK1015 ᓇᓗᓇᐃᑯᑕᓕᒃ “B”, ᐃᓗᓕᖏᓐᓂ B-ᒥ, ᑎᑎᖃᐃᑦ ᐊᕕᒃᑐᖅᓯᒪᓂᖏᓐᓂ 1-
ᖓᓂ.  ᑖᒃᑯᐊ ᑐᒡᓕᖅᐹᕆᔭᐅᕗᑦ ᐊᕐᕋᒍᑕᒫᖅ ᐅᓂᒃᑳᓕᐊᖑᓯᒪᔪᑦ ᑐᓂᔭᐅᓂᐊᖅᑐᑦ 
ᑲᓇᑕᒥ ᐅᓇᑕᖅᑐᒃᓴᐃᑦ ᐱᓕᕆᕝᕕᖓᓐᓂᒃ, ᔪᕇᑲᒥ, ᓄᓇᕗᑦ. ᑖᓐᓇ ᓚᐃᓴᓐᓯᒃ 
ᑐᓂᔭᐅᓚᐅᖅᓯᒪᔪᑦ ᔫᓐ 18, 2010-ᖑᑎᓪᓗᒍ, ᐃᖃᓇᐃᔭᕐᕕᖓᓐᓄᑦ ᑲᓇᑕᒥ 
ᓴᐳᓐᓂᐊᖅᑎᒃᑯᑦ - 1 ᑲᓇᑕᒥ ᖃᖓᑕᓲᖅᑏᑦ ᐊᕕᒃᑐᖅᓯᒪᓂᖏᓐᓂᒃ, ᐅᐃᓂᐹᐃᒡ, 
ᒫᓂᑑᐸᒥ. ᑖᒃᑯᐊ ᓈᓴᐅᑎᖃᖅᑐᑦ 8-ᒥᒃ ᖃᖓᑕᓲᖅᑏᑦ ᑐᕆᐊᓐᑕᓐ, ᐋᓐᑎᐅᕆᔫᒥ 
ᑲᒪᔨᐅᖃᑦᑕᕐᒪᑕ ᑲᓇᑕᒥ ᐅᓇᑕᖅᓴᑐᓂᒃ ᔪᕇᒪᒦᑦᑐᓂᒃ, ᑕᒪᓐᓇ ᐱᔾᔪᑕᐅᓪᓗᓂ 8-ᒥᒃ 
ᓈᓴᐅᑎᓖᒃ ᖃᖓᑕᓲᖅᑏᑦ ᑐᕆᐊᓐᑕᓐᒥᐅᑕᐃᑦ ᑎᑎᕋᖅᑎᐅᓂᐊᖅᑐᑦ ᐊᕐᕋᒍᑕᒫᖅᓯᐅᑎᓂᒃ 
ᐅᓂᒃᑳᓕᐊᓂᒃ, ᐱᔾᔪᔾᔨᓪᓗᑎᒃ 1 ᑲᓇᑕᒥ ᖃᖓᑕᓲᖅᑏᑦ ᐊᕕᒃᑐᖅᓯᒪᓂᖏᓐᓂᒃ.  

 
 

ᕿᒪᒃᑕᐅᑐᐃᓐᓇᕐᓂᑰᔪᓂᒃ ᐊᒻᒪᓗ ᓴᓗᒻᒪᖅᓴᖅᑕᐅᓂᖏᓐᓄᑦ ᐸᕐᓇᐅᑎᓕᐊᑦ 
ᐊᖏᖅᑕᐅᓚᐅᖅᑐᑦ ᑲᑎᒪᔨᓄᑦ ᔭᓄᐊᕆ 6, 2012-ᒥ. ᒪᓕᒋᐊᓖᑦ ᒪᓕᒃᑕᐅᓪᓗᑎᒃ, 
ᐋᕿᒋᐊᖅᑕᐅᓯᒪᔪᑦ ᕿᒪᒃᑕᐅᑐᐃᓐᓇᕐᓂᑯᑦ ᐊᒻᒪᓗ ᓴᓗᒻᒪᖅᓴᖅᑕᐅᓂᖏᓐᓄᑦ ᐸᕐᓇᐅᑏᑦ 
ᐅᓇᑕᖅᑐᒃᓴᓄᑦ ᔪᕇᑲᒥ, ᑎᑎᖃᓃᖃᑕᐅᕗᑦ ᑕᐃᔭᐅᓪᓗᑎᒃ ᑎᑎᖃᐃᑦ ᐃᓚᒃᑲᓐᓂᖏᑦ F, 
ᑖᒃᑯᓇᓃᖃᑕᐅᓪᓗᑎᒃ ᐊᕐᕋᒍᑕᒫᖅ ᐅᓂᒃᑳᓕᐊᓂ ᑲᑎᒪᔨᓄᑦ ᐃᓱᒪᒃᓴᖅᓯᐅᕈᑎᒃᓴᓂᒃ. 
ᐅᖃᐅᓯᐅᔭᕆᐊᖃᖅᑐᖅ ᐊᐅᓚᑦᑎᓂᕐᒧᑦ ᐋᕿᐅᒪᑎᑦᑎᓂᕐᒧᓪᓗ ᐅᖃᓕᒫᒐᐃᑦ 
ᐅᓇᑕᖅᑐᒃᓴᓄᑦ ᔪᕇᑲᒥ, ᓄᓇᕗᒻᒥ, ᐋᕿᒋᐊᖅᑕᐅᔭᕆᐊᖃᓚᐅᖏᒻᒪᑕ ᑎᑭᐅᑎᓪᓗᑎᑦ 
ᐊᕐᕋᒍᑕᒫᖅᓯᐅᑎᓂᒃ ᐅᓂᒃᑳᖃᑦᑕᕆᐊᖃᕐᓂᕐᒧᑦ ᑐᓂᓯᕕᒃᓴᒧᑦ. 

ᐅᓗᕆᐊᓇᖅᑐᑦ ᐊᒃᑕᑯᐃᑦ ᐅᓯᔭᐅᓚᐅᖅᑐᑦ ᐅᒥᐊᕐᔪᐊᒃᑯᑦ ᐅᓇᑕᖅᑐᒃᓴᒃᑯᓐᓂᒃ 
ᔪᕇᑲᒥᒃ 2011-ᒥ ᐊᒃᑕᖅᑕᐅᓂᐊᕐᒪᑕ ᓄᓇᕗᑦ ᓯᓚᑖᓂ. ᒃᓖᓐ ᕼᐊᐅᐳᔅᑯᑦ ᐃᓐᑯᐊᐳᕇᑎᑦ 
Clean Harbour Inc-ᑯᑦ ᖃᓗᓈᑎᑐᑦ, ᐴᕌᓱᑦ, ᑯᐹᐃᒃᒥ, ᑲᑎᖅᓱᐃᓚᐅᖅᑐᑦ 17 -ᓂᒃ 
ᖃᑦᑕᐅᔭᕐᔪᐊᕕᓂᕐᓂᒃ ᐅᖅᓱᐊᓗᖃᑕᐅᕕᓂᕐᓂᒃ ᐊᒻᒪᓗ ᐅᖅᓯᑐᕈᑎᒃᓴᕕᓂᕐᓂᒃ, ᐊᒻᒪᓗ 
ᐊᐅᒻᒪᒃᓰᔾᔪᑎᓂ ᒡᓚᐃᑰᓪᒥᒃ. ᓇᔪᖅᑕᖓᓐᓂᒃ ᐊᒃᑕᑯᐃᑦ ᔪᕇᑲᒥᒃ ᐊᒃᑕᖅᑕᐅᓚᐅᖅᑐᑦ 
ᐊᒃᑕᑯᓄᑦ ᓴᐅᔭᐅᕙᓪᓕᐊᖏᓐᓇᖅᑐᓄᑦ. ᑕᒪᕐᒥᒃ ᐃᑎᕈᐃᓪᓗ ᐃᒪᕐᓗᑯᐃᓪᓗ 
ᐊᒃᑕᖅᑕᐅᖃᑦᑕᖅᐳᑦ ᐅᑎᕈᕐᓂᒃ ᐊᒃᑕᕐᕕᖕᓄᑦ. ᑯᕕᔪᖃᓚᐅᖏᑦᑐᖅ ᐅᓇᑕᖅᑐᒃᓴᓂᒃ 
ᔪᕇᑲᒥ ᐊᕐᕋᒍᒥ 2011-ᒥ.  

 
ᐅᓇᑕᖅᑐᒃᓴᐃᑦ ᔪᕇᑲᒥ ᖃᐅᔨᓴᖅᑕᐅᓚᐅᖅᑐᑦ ᖃᐅᔨᓴᖅᑎᖓᓄᑦ 

ᓄᓇᖃᖄᖅᑐᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒥᒃ ᑲᓇᑕᒥ (ᒥᔅᑕ ᐃ. 
ᑲᐃᒻᒧᑦ) ᐊᒻᒪᓗ ᐊᕙᑎᓕᕆᔨᒃᑯᑦ ᑲᓇᑕᒥ ᒪᓕᒐᕐᓂᒃ ᒪᓕᒃᑕᐅᒃᑲᐃᔨᖓᓄᑦ (ᒥᔅᑕ ᓯ. 
ᑎᑦᕼᐊᒻᒪ) ᔪᓚᐃ 19, 2011-ᖑᑎᓪᓗᒍ. ᖃᐃᑕᐅᓂᖏᑦ ᒪᓕᑦᑎᐊᕐᓂᕐᒧᑦ ᐸᕐᓇᐅᑏᑦ 
ᖃᐅᔨᓴᖅᑎᓂᖔᖅᑐᓂᒃ ᐅᓂᒃᑲᓕᐊᑦ ᑖᒃᑯᓇᓂ ᑎᑎᖃᓃᖃᑕᐅᒋᕗᑦ ᐊᕐᕋᒍᑕᒫᖅ 
ᐅᓂᒃᑳᓕᐊᓂ, ᑕᐃᔭᐅᓪᓗᑎᒃ ᑎᑎᖃᐃᑦ ᐃᓚᒃᑲᓐᓂᖏᓐᓂᒃ H-ᒥᒃ.  

 
ᐆᒃᑐᕋᖅᑕᐅᔭᕆᐊᓖᑦ ᒪᓕᒐᐃᑦ ᐅᓇᑕᖅᑐᒃᓴᓂ ᔪᕇᑲᒥ 
ᓇᐅᑦᑎᖅᑐᖅᑕᐅᕙᓪᓕᐊᖏᓐᓇᕐᓂᕐᒧᑦ ᐱᓕᕆᐊᑦ ᐊᑐᓕᖅᑎᑕᐅᓚᐅᖅᑐᑦ ᑕᒪᕐᒥᒃ 
ᖃᐅᔨᓴᕐᕖᑦ ᐆᒃᑐᕋᒐᒃᓴᖃᓚᐅᕐᒪᑕ ᑰᖃᑦᑕᓕᖅᑎᓪᓗᒍ (ᔫᓐ 2011-ᒥ). ᑖᒃᑯᓇᖓᑦ 
ᑰᒃᑐᕕᓃᑦ ᐅᕝᕙᓗᓐᓃᑦ ᓄᓇᒥᒃ ᓯᐊᒻᒪᒃᓯᒪᔪᑦ ᖃᐅᔨᓴᖅᑕᐅᔪᓐᓇᖅᓯᓚᐅᖏᑦᑐᑦ ᔪᓚᐃᒥ 
ᐱᔾᔪᑕᐅᓪᓗᑎᒃ ᐸᕐᓇᒃᑕᐅᓯᒪᔭᕆᐊᖃᖅᑐᓪᓗ ᐊᒻᒪᓗ ᓯᓚᐅᑉ ᐊᔪᕐᓇᕈᑕᐅᓂᖓᓄᑦ. 
ᐅᓇᑕᖅᑐᒃᓴᐃᑦ ᔪᕆᑲᒥ ᐊᐅᓚᑕᖏᑦ ᐱᔭᕆᖅᑕᐅᓚᐅᖅᑐᑦ ᐃᓱᐊᓂ ᔪᓚᐃ, ᑕᐃᓐᓇ 
ᓇᐅᑦᑎᖅᑐᖅᓯᒪᕕᒃ ᒪᑐᔭᐅᓯᒪᓕᓚᐅᕐᒪᑦ. ᐊᒻᒪᑕᐅᖅ, ᐲᖅᓯᔪᖃᕐᓂᐊᓚᐅᖏᑦᑐᖅ 
ᐃᑎᕈᕐᓂᒃ ᑭᓈᓗᓐᓂᒃ ᐊᒃᑕᑯᓂᒃ ᐊᒻᒪᓗ ᓄᓇᒥᒃ ᓴᓗᒻᒪᖅᓴᐃᕕᖕᒥᒃ 2011-ᒥ. ᑕᐃᒪᖓᑦ 
ᓇᒻᒪᓈᕋᓱᐃᓐᓇᖅᐸᒃᑐᑦ ᐊᒻᒪᓗ ᐸᕐᓇᒃᓯᒪᑦᑎᐊᕋᓱᐃᓐᓇᖅᓱᑎᒃ ᑲᔪᓯᑦᑎᐊᖁᓪᓗᒋᑦ 2012-
ᒥ ᐅᓇᑕᖅᑐᒃᓴᐃᑦ ᔪᕇᑲᒥ ᓇᐅᑦᑎᖅᑐᖅᐸᓪᓕᐊᖏᓐᓇᕐᕕᖓᓐᓂᒃ ᖃᐅᔨᓴᐃᓂᕐᒥᒃ 
ᐱᓕᕆᐊᖑᕙᒃᑐᓂᒃ, ᓴᕿᐅᒪᖁᓪᓗᒋᑦ ᐃᖃᓇᐃᔭᕐᕕᖓᑦ ᑲᓇᑕᒥ ᓴᐳᓐᓂᐊᖅᑎᒃᑯᑦ 
ᐱᐅᔪᒥᒃ ᒪᓕᑦᑎᐊᕋᓱᐊᕆᐊᖃᕐᓂᖏᓐᓂᒃ ᓄᓇᕗᒻᒥ ᐃᒪᓕᕆᔨᒃᑯᓐᓂᒃ 
ᓚᐃᓴᓐᓯᑖᕆᓯᒪᔭᖏᓐᓂᒃ. 


